
Abstract 

The article talks about the characteristics of technologies for the cultivation of promising 

varieties of the non-traditional vegetable artichoke crop. 

Annotatsiya:  

Maqolada noan’anaviy sabzavot artishok ekinining istiqbolli navlarini yetishtirish 

texnologiyalari xususiyatlari haqida gap borgan.  

Mavzusining dolzarbligi 

Oxirgi yillarda Jahon miqyosida noanʼanaviy sabzavotlar va dorivor o`simliklarni 

madaniylashtirish, introduksiya qilish, ularning oziq-ovqatlik va dorivorlik xususiyatlaridan 

yanada to`laroq foydalanish, ular xomashyosi asosida tabiiy sabzavot va dori-darmonlar ishlab 

chiqarishni kengaytirishga alohida eʼtibor qaratilmoqda. Shunday o`simliklardan biri bo`lgan 

artishok yetishtirish dunyo bo`yicha 2019-yilda 128 ming gektar maydonni tashkil etib, 

hosildorlik gektariga 13 tonnani tashkil etgan.  

Noan’anaviy sabzavot artishok ekinini ko`p  yetishtirgan mamlakatlar: Italiya (383 ming 

tonna), Misr (343 ming tonna) va Ispaniya (207 ming tonna) - ularning ulushi umumiy ishlab 

chikarish hajmining 54 foizini, Peru, Jazoir, Argentina, Xitoy, Fransiya va AQSH davlatlari 

esa umumiy ishlab chiqarish hajmining 35 foizini tashkil etadi. Artishokning aholi jon boshiga 

eng yuqori isteʼmoli 2019-yilda Italiyada (yiliga bir kishiga 6,51 kg), Peruda (yiliga bir kishiga 

4,75 kg) va Ispaniyada (yiliga bir kishiga 4,14 kg) to`g`ri kelmoqda. 

Artishokni Angliya, Fransiya, Italiya, Vengriya, Bolgariya, Shvetsiya, Albaniya, AQSH va 

Ozarbayjonda ham ozuqabop va yem-xashak o`simligi sifatida ishlatiladi. G`arbiy Tojikistonda 

artishokning yashil bargining umumiy hosil vazni salkam 800 dan 1500 s/ga ga, Kavkaz orti 

hududlarida esa, artishokni yashil vazni 650 dan 1500 s/ga ni tashkil etadi. Shuningdek, 

artishok manzarali o`simlik sifatida sayilgoxlar, bog`lar, yo`llarning chetida, maktablar va 

boshqa tashkilotlar hududlarini ham bezatishda foydalaniladi. Artishokni xom, qovurilgan va 

konservalangan ko`rinishda isteʼmol qilinadi. 

O`zbekistonda artishok (Cynara scolymus L) yangi noanʼanaviy ko`p yillik oziqabop sabzavot 

va dorivor o`simlik hisoblanadi. Qishloq xo`jaligi yer resurslaridan oqilona foydalanish, 

oziqabop va dorivor o`simliklarning ekin maydonlarini kengaytirish va eksportni ko`zda 

tutuvchi jahon standartlariga mos mahsulotlarini yetishtirish katta ahamiyatga ega. O`zbekiston 

Respublikasining 2022–2026-yillarga mo`ljallangan Taraqqiyot strategiyasida “Eksportbop 

mahsulotlar yetishtirish hamda meva-sabzavotchilikni rivojlantirish, intensiv bog`lar 

maydonini 3 baravar va issiqxonalarni 2 baravar ko`paytirib, eksport salohiyatini yana 1 

milliard AQSH dollariga oshirish” muhim strategik vazifalaridan biri qilib belgilab berilgan. 

Bu borada noanʼanaviy sabzavotlarni oziqaboplik va dorivorlik xususiyatlarini hisobga olgan 

holda ularni yetishtirish agrotexnologiyasini ishlab chiqish va joriy etish bo`yicha ilmiy 

tadqiqot ishlarini kengaytirish muhim ahamiyat kasb etadi. Noanʼanaviy sabzavot ekini 

bo`lgan tikanli artishokni yetishtirishda imkoniyatlarini aniqlash, ekinlarni yetishtirishda ekish 

meʼyori, muddati, sxemasi va oziqlanish maydonini aniqlash, organik va mineral o`g`itlarni 

qo`llash texnologiyasini ishlab chiqish, dorivorlik xususiyatlarini tadqiq etish dolzarb 

hisoblanadi.  

O`zbekiston Respublikasi Prezidentining 2020-yil 18-maydagi PF-5995-sonli «Qishloq 

xo`jaligi mahsulotlarining sifat va xavfsizlik ko`rsatkichlari xalqaro standartlarga 

muvofiqligini taʼminlashga doir qo`shimcha chora-tadbirlar to`g`risida» gi, 2019-yil 23-

oktyabrdagi PF-5853-sonli «O`zbekiston Respublikasi qishloq xo`jaligini rivojlantirishning 

2020–2030-yillarga mo`ljallangan strategiyasini tasdiqlash to`g`risida» gi, 2020-yil 10-

apreldagi PQ-4670-son “Yovvoyi holda o`suvchi dorivor o`simliklarni muhofaza qilish, 

madaniy holda yetishtirish, qayta ishlash va mavjud resurslardan oqilona foydalanish chora-

tadbirlari to`g`risida”gi, 2020-yil 26-noyabrdagi PQ-4901-son “Dorivor o`simliklarni 

yetishtirish va qayta ishlash, ularning urug`chiligini yo`lga qo`yishni rivojlantirish bo`yicha 

ilmiy tadqiqotlar ko`lamini kengaytirishga oid chora-tadbirlar to`g`risida”gi farmon va 

qarorlari hamda boshqa meʼyoriy hujjatlarda ko`rsatilgan vazifalarni amalga oshirishga ushbu 

dissertatsiya tadqiqoti muayyan darajada xizmat qiladi. 

 

Muammoning o`rganilganlik darajasi 

Artishok o`simligi qadimdan Yevropa mamlakatlarida oziq-ovqat va dorivor ahamiyatiga ega 

o`simlik sifatida madaniylashtirilgan va o`stirilgan. Artishokni madaniylashtirish, kimyoviy 

tarkibi, oziq-ovqat va dorivor o`simlik sifatida foydalaish imkoniyatlarini o`rganish bo`yicha 

S.I.Vavilov va boshqalar, L.I.Dranik, I.L.Luneva, T.S.Lyubimova, M.A.Panov, 

N.A.Agafonov, M.P.Prichman, T.A.Rabotnov, S.G.Tamamshyan, A.G.Xanlarova, J.Vasnizki, 

https://lex.uz/docs/4815923
https://lex.uz/docs/4815923
https://lex.uz/docs/4815923
https://lex.uz/docs/4567334
https://lex.uz/docs/4567334

D.Zohary, R.M.Hammouda, S.Rocchietta kabi olimlar tomonidan ilmiy tadqiqot ishlari 

o`tkazilgan. M.A.Ragimov Ozarbayjonda, V.S.Radionenko Tojikistonda artishokni 

madaniylashtirish, yem-xashak o`simligi sifatida foydalanish, I.L.Luneva shimoliy Kavkazda 

artishokni introduksiya qilish, madaniylashtirish, kimyoviy tarkibini o`rganish, 

farmakognostik tadqiq etish bo`yicha tadqiqotlar olib borgan. 

 Ushbu tadqiqotlar natijasida artishokni nafaqat sabzavot va dorivor o`simligi, balki to`yimli 

yem-xashak o`simligi sifatida foydalanish mumkinligi aniqlangan. O`zbekistonda o`tgan 

asrning 70 yillarida B.A.Amirov, R.S.Xaydarovlar tadqiqotlar o`tkazganlar. Shuningdek 

A.To`raqulov, Z.Nomozova artishokni bioekologiyasi, gullash va meva hosil qilish, o`stirish 

usuli va moslashish xususiyatlari, dorivorlik xususiyatlarini o`rganish va introduksion 

sifatlarini baholash bo`yicha ilmiy izlanishlar olib borgan. 

T.A.Mirraximova va A.A.Abzalovlar tomonidan tikanli artishokni o`stirish, maʼdanli o`g`itlar 

bilan oziqlantirganda uning kimyoviy tarkibiga taʼsiri, fosforli va azotli o`g`itlarni o`simlik 

rivojlanishiga va hosildorligiga taʼsiri, tikanli artishok xomashyosi asosida yaratilgan 

gepatoprotektor va o`t xaydovchi taʼsirga ega dorivor preparatni standartlashtirish kabi 

masalalar o`rganilgan.  

 

Tadqiqot maqsadi: noanʻanaviy sabzavot artishok ekini navlarini yuqori hosildorlikni 

taʻminlovchi qulay ekish sxemalarini aniqlash. 

 

Tadqiqot maqsadi va vazifalari: o`rtatezpishar Imperial Star navini 70x30; 70x50; 70x70 va 

70x90 sm ekish sxemalarida va o`rtapishar Bayrampasa navini 90x30; 90x50; 90x70 va 90x90 

sm ekish sxemalarida ekib o`simliklarning o`sishi, rivojlanishi va mahsuldorligiga taʻsirini 

aniqlash; 

turli ekish sxemalarini artishok ekini navlari hosildorligi va yetishtirish texnologiyasi bo`yicha 

iqtisodiy samaradorligini aniqlash. 

 

Tadqiqotning ob’yekti bo`lib, Noanʻanaviy artishok ekinini xorijdan keltirilgan 2 ta navlari 

urug`lari, ko`chatlari, o`simliklari, barglari, mevalari, hosildorligi va biokimyoviy 

hususiyatlarini o`rganish. 

 

Tadqiqotlar predmeti bo`lib, Toshkent viloyati sharoitida noanʻanaviy artishok ekinining 

o`rtatezpishar navi uchun - 70x30; 70x50; 70x70; 70x90 sm; va o`rtapishar navi uchun - 90x30; 

90x50; 90x70; 90x90 sm ekish sxemalari xizmat qildi; 

 

Tadqiqotning uslublari. Ilmiy tadqiqotlar quyidagi uslubiy qo`llanmalardan foydalanilgan 

holda o`tkazildi: “Методика полевого опыта в овощеводстве”. M., ВНИО, 2011. – c. 650 ( 

под ред. S.S.Litvinova). Azimov B.J., Azimov B.B. “Sabzavotchilik, polizchilik va 

kartoshkachilikda tajribalar o`tkazish metodikasi”, 2002. Belik V.F. “Методика опытного 

дело в овощеводстве и бахчеводстве” 1992. “Методический укозания по экологическому 

испытанию овощных культур” 1987. A.I.Nuriddinov, N.S.Bokiyev, N.S.Bakuras va boshq. 

//Sabzavotchilik, polizchilik va kartoshkachilik spravochnigi. –T.: Mehnat, 1987. Yermakov 

A.I. i dr. “Методы биохимического исследования ростений”. 1987. 

“Qishloq xo`jaligi ekinlarini parvarishlash va mahsulot yetishtirish bo`yicha namunaviy 

texnologik kartalar (2022-2024-yillar uchun)” 

Dala tajribalarini boshlashdan avval tuproqning haydov (0-30 sm) qatlamidan tuproq 

namunalari olinib, undagi umumiy chirindi miqdori I.V.Tyurin, azot va fosforning umumiy 

miqdorlari A.P. Gritsenko, I.M.Maltseva, nitratli azot miqdori Gronvald-Lyaju, harakatchan 

fosfor B.P. Machigin, almashinuvchan kaliyni alangali fotometrda P.V. Protasov usullarida 

aniqlandi. 

Tadqiqot natijalarining statistik tahlili B.A. Dospexovning “Metodika polevogo opыta” 

dispersion uslubi yordamida “Excel 2010” va “Statistica 7.0 for Windows” kompyuter 

dasturida amalga oshirildi.  

 

Tadqiqotning ilmiy yangiligi: Noan’anaviy sabzavot artishok ekinining xorijdan keltirilgan 

o`rtatezpishar Imperial Star, o`rtapishar Bayrampasa istiqbolli navlari morfo-biologik va 

xo`jalik-qimmatli belgilari nihollarini unib chiqishi, g`unchalashi, meva(savatcha)lari etilishi, 

poyalarining soni, balandligi, mahsul-dorligi  o`rganilgan; 

 Respublikamiz sharoitida istiqbolli o`rtatezpishar Imperial Star va o`rtapishar Bayrampasa 

navlarini yuqori hosildorlikni ta’minlovchi ekish sxemalari aniqlangan; 

O`rtatezpishar Imperial Star navini 70x50 sm. sxemada ekib etishtirilganda barcha variantlarga 

nisbatan hosili 2-7 kun erta etilgan, gektaridan olingan hosildorligi 29,9-85,4% gacha, 

o`rtapishar Bayrampasa navini 90x50 sm. sxemada etishtirilganda boshqa variantlarga nisbatan 

meva (savatcha)lari 2-6 kun erta etilib, hosildorligi 18,5 - 52,3% yuqori bo`lishi aniqlangan;  

2022-2023 yillar mobaynida noan’anaviy sabzavot artishok ekinini xorijdan keltirilgan 

istiqbolli (o`rtatezpishar Imperial Star va o`rtapishar Bayrampasa) navlarini Respublikamiz 

sharoitida turli ekish sxemalarida ekib etishtirib, o`simliklarni o`sishi, rivojlanishi va 

hosildorligiga ta’sirini o`rganish bo`yicha olib borilgan tadqiqotlar natijalari: Respublikamiz 

sharoitida artishok ekinini etishtirish uchun urug`larini fevral oyinihg birinchi dekadasida 

issiqxonalarga maxsus (8x10; 10x12sm) yirik tuvakchalarga ekib, ko`chatlarini 60-65 kunlik 

bo`lgancha +18+25 0C haroratda parvarishlashlanib, 60-65 kunlik etuk ko`chatlarini ochiq 

dalaga bahorgi qora sovuqlar o`tgandan so`ng, havo hapopati +15+17 0C ga etganda aprel 

oyining birinchi dekadasidasi 5-10 sanalarida ekilganda, ko`chatlar tez tutib jadal o`sib 

rivojlanishini ta’minlaydi. O`rtatezpishar Imperiai Star navi ko`chatlarini dalaga ekishda 70x50 

sm. sxemada, gektariga 28,5 mingtadan o`simlik ekilganda, o`simliklarni g`unchalashi va 

dastlabki mevalari barcha ekish sxemalariga nisbatan 3-7 kunga, o`rtapishar Bayrampasa 

navini 90x50 sm. sxemada, gektariga 22,2 mingtadan ko`chat ekilganda dastlabki mevalari 

yetilisi barcha variantlarga nisbatan 2-6  kungacha erta sodir bo`ladi. 

Imperial Star navini 70x50 sm. sxemada ekilganda, o`simlik poyasi balandligi 61-62 sm., 

tupdagi barglari soni 22-23 dona, meva(savatcha)lar soni 3-nagacha, o`rtapishar Bayrampasa 

navini 90x50 sm. sxemada 22,2 ming tup/ga ko`chat ekilganda, o`simlik poyasi balandligi 80-

81 sm., 1 tup o`simlikdagi barglari soni 26-27 dona, bir tup o`simlikda  3 - 4,5 donadan 

meva(savatcha)lar shakllanadi.   

Noan’anaviy sabzavot artishok ekinini o`rtatezpishar Imperial Star navini 70x50 sm. sxemada 

ekib etishtirilganda bir tup o`simlikdan o`rtacha 544 grammdan (o`rtacha160 g.), o`rtapishar 

Bayrampasa navini 90x50 sm. sxemada ekilganda, bir tup o`simliklarida o`rtacha 576 

grammdan, (o`rtacha 182-183 g.) tovarbop meva(savatcha)lar hosil qiladi. 

Noan’anaviy sabzavot artishok ekinini jrtatezpishar Imperial Star navini 70x50 sm. sxemada 

gektariga 28,5 ming tupdan o`simklik ekib yetishtirilganda gektaridan 15,5 tonna hosil berib 

barcha variantlarga nisbatan 29-85 % gacha, o`rtapishar Bayrampasa navini 90x50 sm. 

sxemada gektariga 22,2 mingtadan o`simlik ekib yetishtilganda hosildorlik barcha variantlarga 

nisbatan 18-52 % gacha yuqori bo`lishini ta’minlaydi. 

Artishok o`simligini past bo`yli o`rtatezpishar Imperial Star navini 70x50 sm. sxemada (28,5 

ming tup/ga) ekib  yetishtirilganda, bir gektardan olinadigan sof foyda eng yuqori (230160 

ming so`m), 1 kg. mahsuloti tannarhi eng arzon (5189 so`m), rentabellik ko`rsatkichi (285,4%) 

barcha variantlarga nibatan 31-226% gacha yuqori bo`ladi. O`rtapishar Bayrampasa navini 

90x50 sm. sxemada (22,2 ming tup/ga) ekib yetishtirish, eng yuqori hosildorlikni ta’minlab, 

gektaridan 185613 ming so`m sof foyda olinib, 1 kg. mahsuloti eng arzon (5499 so`m), 

rentabellik ko`rsatkichi (263,7%) barcha variantlardan 6-177% gacha yuqori bo`lishini 

ta’minlaydi. 

